
macangcangarsa kiatuturu kari Kanakanavu

tinimana cu ku mamarang makasi, sua ikim Kanakanavu ia,
nimu’uru’uru iaavatu na Namasia isi. cau vuvurung kisaun nesi.
meesua, ‘akia pa cau cucumeni. nimoon cu kim nesi cumacuvury,
Mmanasu ‘una cu saapata muna cenana macara. taniara meesua,
masiKanakanavu kim kavangvang. iimua, avara’e mamarang, nanmarua,
mamanu, ’a’ai, akananga kavangvang takacicini tamna kari.

makasua cu, iaavatu cu ripuun. tumatuturu kimia masiRipuun. "una
mamarang takutavara’s. iimua noo makarikari ia, ’apanapa cu ’urupaca kari
Ripuun. macani cu "una kari cucumeni, musikarta na tanasan mia. nakai kari
Kanakanavu pa cucuru 'urupacaa mia.

makasua maca’ivi taniara. manass miaa capici minkuo( % &]) mapusan
cenana. “una cu cau Sumukun aravari 1aavatu nesi. marivini, ’acecu cau
Ripuun. iaavatu cu cau Nakasayana. tanasun mia, "una cu karananana kari.
mukusa tarisinata. makasi takituturua, ‘urupacaa kani kari Nakasayana.
ma’icapu na tarisinata masiKanakanavu. sii tia pacuan. nakai noo mutanasa
cu ia, kacaua pa tavara’s masiKanakanavu. matarava tia cu iku takacicini

mukusa tarisinata. sua mamarang Kanakanavu, kanaira cu tavara’s kari

Kanakanavu. manu Kanakanavu, makai niroimi cu "una takacicini tamna
kari.

’una ucani taniara. “una cau tia sikiing ’ikua. makasi, tanamaan
kani "urupaca kari Kanakanavu sumasupura. marivari ku,  tasa, dusa, tau,
pat, ima, num, pitu, vau, siva, mas-an, ” tinipuru cau ’inia, tia cu aka
maacaca! ka’anu ku tavara’s neni vanai nguani maacaca? marivini, makasi
Cu nguani, sua sinipura maku ia, Sumukun tamna, ka’anu kari Kan akanavu.
meesua musuvakura capungu maku, maraini curu! aranai meesua,
Kipatusu ku kiatuturu kari Kanakanavu. masini tavara’a cu Ku
masiKanakanavu sumasupurs. tia makasia kari, “cani, cusa, turu, sapaty,
rima, nemu, pitu, aru, sia, maan.”

“apaco’e ka’ana pa munase Kanakanavu kari maku. nakai "una cu na
tarisinata takituturua ’esi tumatuturu. tia ku kipatass. tia ’una ucani taniara,

aramanungu kari maku.

